
Archifdy Sir Benfro ac Astudiaethau Lleol:
Polisi Datblygu Casgliadau
1. Cyflwyniad
1.1. Gwasanaeth astudiaethau lleol ac archif awdurdod lleol unedig Cymreig yw Archifdy Sir Benfro ac Astudiaethau Lleol. Cyngor Sir Penfro yw ei awdurdod cychwynnol.
1.2. Crëwyd y gwasanaeth archif i ddechrau fel Swyddfa Gofnodion Sir Benfro o ganlyniad i un o gofnodion y Pwyllgor Cofnodion, pwyllgor a ffurfiwyd yn ystod cyfnod y Cyngor Sir Penfro cyntaf, ym mis Ionawr 1963.
1.3. Yn dilyn ailstrwythuro adrannol ar 1 Hydref 2014, cyfunwyd yr hen Wasanaeth Llyfrgell Astudiaethau Lleol a'r Gwasanaeth Archifau i ffurfio Archifdy Sir Benfro ac Astudiaethau Lleol.
1.4. Mae'r casgliadau o fewn y gwasanaeth wedi cael eu datblygu ers iddo gychwyn ac mae bellach yn cynrychioli tystiolaeth eang sy'n gymorth i gof cymunedau Sir Benfro sy'n cynnwys hanes busnesau, hanes cymdeithasol, diwydiannol, tirweddol, lleol, teuluol a swyddogol, h.y. yr awdurdod lleol, hanes. Does dim mudiad arall tebyg yn Sir Benfro sy'n gofalu am y fath gyfoeth o wybodaeth.
1.5. Mae Archifdy Sir Benfro ac Astudiaethau Lleol yn cydnabod gwerth y casgliad hwn ac yn ceisio ei gynyddu trwy ddefnyddio pob dull perthnasol sy'n addas i gynhwysedd y gwasanaeth.
1.6. Mae'r Polisi Datblygu Casgliadau yn un o gyfres o ddogfennau a grëwyd i fod yn gymorth i reoli casgliadau a dylid ei darllen hi yn ogystal â'r dogfennau eraill.
1.7. Yn 2013, cyflwynodd Yr Archifau Gwladol Safon Achredu'r Gwasanaeth Archifau, proses eang a chwmpasog a gynlluniwyd i asesu'r gwasanaeth yn ôl meysydd penodol a gwobr y mae'n rhaid i bob gwasanaeth a ddynodir fel Man Adnau cydnabyddedig ei hennill.
1.8. Mae'r polisi hwn yn ystyried yr argymhellion a wnaed mewn canllawiau a gyhoeddwyd gan Yr Archifau Gwladol.
2. Amcanion y polisi 
2.1. Esbonio pam a sut mae Archifdy Sir Benfro ac Astudiaethau Lleol yn casglu, cynnal a chadw deunydd sy'n berthnasol i'w orchwyl casglu.
2.2. Esbonio sut mae'r gwasanaeth yn cynorthwyo cymunedau a grwpiau eraill yn Sir Benfro a thu hwnt er mwyn cynnal a chadw casgliadau a grëwyd yn ystod cyfnod eu bodolaeth a/neu swyddi gweinyddol.
2.3. Cydnabod yn ffurfiol bwysigrwydd rheoli archifol da trwy greu, derbyn, defnyddio ac adolygu egwyddorion cadarn caffael a gwaredu, a hynny'n rheolaidd.
2.4. Diffinio maes caffael y gwasanaeth a chwmpas y deunydd sy'n cael ei gaffael gan y gwasanaeth, a hynny'n glir.
2.5. Gwneud cwmpas y deunydd na chaffaelir fel arfer gan y gwasanaeth yn glir.
2.6. Esbonio sut y rheolir y deunydd a gafaelir gan y gwasanaeth yn dilyn ei gaffael.
2.7. Diffinio termau'r gwaith gwaredu a wneir gan y gwasanaeth.
2.8. Rhoi arweiniad clir ar gyrchu'r deunydd unwaith iddo gael ei gaffael gan y gwasanaeth.
2.9. Cefnogi datganiad cenhadaeth y gwasanaeth i: a) ddarparu cyrchiad cyfrifol at dreftadaeth gyfoethog ac unigryw'r sir; b) sicrhau ei fod yn cael ei warchod, ei gynnal a'i gadw i'r safonau, canllawiau ac arferion gorau posibl; c) ymdrechu i ymrwymo pobl o bob oedran a chefndir; ch) cynyddu potensial y casgliadau i ysbrydoli, goleuo a chysylltu pobl.
3. Maes caffael
3.1. Mae Archifdy Sir Benfro ac Astudiaethau Lleol yn aml yn casglu deunyddiau o fewn y meysydd canlynol:
3.1.1
Sir ddaearyddol a gweinyddol Penfro fel y diffiniwyd gan Ddeddf Llywodraeth Leol 1888 tan iddi ddod i ben yn 1974,
3.1.2 Yr un ardal ddaearyddol a gweinyddol o dan Gyngor Sir Dyfed rhwng 1974 a 1996 a ffurfiwyd o dan Ddeddf Llywodraeth Leol 1972,
3.1.3 Cyngor daearyddol a gweinyddol Sir Benfro o 1996 hyd heddiw a ffurfiwyd o dan Ddeddf Llywodraeth Leol (Cymru) 1994.
3.2 Yn ychwanegol, mae'r gwasanaeth yn ceisio caffael deunydd ar gyfer cofnodion eglwysig sydd:
3.1.1 O fewn y cytundeb gyda Chorff Cynrychioli'r Eglwys yng Nghymru 1976, yr ardal a gynrychiolir gan Archddiaconiaeth Tyddewi, rhannau o ddeoniaeth Cemaes ac Is-Aeron yn Archddiaconiaeth Aberteifi a rhai plwyfi yn neoniaeth San Clêr yn Archddiaconiaeth Caerfyrddin.
4. Cwmpas caffael
4.1 Mae Archifdy Sir Benfro ac Astudiaethau Lleol yn casglu deunydd er mwyn cynnal a chadw gwybodaeth sy'n haeddu cael ei gadw'n barhaol ac yn sicrhau ei fod ar gael i gynulleidfa mor eang â phosibl o fewn y cyfyngiadau a osodir gan gyrchiad cyfrifol.
4.2 Mae'r casgliad yn cynnwys deunydd sy'n dyddio'n ôl i'r 12fed ganrif. Fodd bynnag, mae mwyafrif y casgliad yn fwy cyfoes na hyn ac mae deunydd cyfredol hefyd. Cydnabyddir fod angen sgiliau penodol ar lawer o'r deunydd hwn os ydy'r wybodaeth am gael ei rheoli a'i defnyddio i'r eithaf fel adnodd hanesyddol, llawn tystiolaeth.
4.3 Mae gorchwyl y categorïau casglu yn fwriadol eang fel y gellir cwmpasu ystod mor amrywiol â phosibl o ddiddordeb hanesyddol a chymdeithasol. Serch hynny, y grŵp sy'n cyfrannu'n fwyaf helaeth i'r casgliad yw cyfreithwyr, a'r deunydd hwnnw'n bapurau cyfreithlon ynglŷn â gwerthiannau tir a stadau teuluol.
4.4 Mae'r defnyddiau'n amrywio o bapur a memrwn ran fwyaf, i fformatau digidol ac eraill gan gynnwys fformat clyweledol, ffotograffau, negatifau a negatifau gwydr plât.
4.5 Cydnabyddir bod angen gwahanol offer ar wahanol fathau o ddefnyddiau ac mae Archifdy Sir Benfro ac Astudiaethau Lleol wedi ymrwymo i sicrhau bod y gwasanaeth yn cymryd y gofal gorau posibl o'r casgliadau.
4.6 Cydnabyddir fod rhai deunyddiau wedi cael eu caffael yn y gorffennol ble roedd yr offer angenrheidiol i wneud yn siŵr bod y deunydd ar gael ddim yn bresennol. Bydd y gwasanaeth yn sicrhau ei fod yn gwneud yn iawn am y diffyg hwn un ai trwy gaffael yr offer angenrheidiol neu trwy geisio trosglwyddo'r deunydd i fformat sy'n gallu cael ei ddefnyddio gan y gwasanaeth.
4.7 Mae'r gwasanaeth yn caffael deunydd o'r ffynonellau canlynol:
4.7.1 Cyngor Sir Penfro a'i awdurdodau oedd yn rhagflaenwyr
4.7.2 
Cynghorau tref, cymuned a phlwyf a chyrff awdurdodau lleol fel cynghorau bwrdeistref
4.7.3
 Cofnodion sy'n deillio o Gomisiynwyr Pontydd, Byrddau Priffyrdd, Byrddau Glanweithdra Gwledig ac awdurdodau dŵr
4.7.4 
Cofnodion a gynigiwyd eu cadw o dan dermau Deddf Cofnodion Cyhoeddus 1958 a 1967 gan gynnwys rhai'r crwner, llys yr ynadon, yr heddlu, iechyd a chyrff Cyhoeddus eraill
4.7.5 
Cofnodion a gedwir gan Glerc yr Heddwch gan gynnwys sesiynau chwarterol, dyfarniadau amgáu a chynlluniau seneddol
4.7.6
Cofrestrau a chofnodion plwyfol o esgobaeth Tyddewi, rhan o'r Eglwys yng Nghymru.
4.7.7 Cofrestrau a chofnodion enwadau anghydffurfiol
4.7.8
Grwpiau cymunedol, grwpiau cymdeithasol, grwpiau gwleidyddol a charfanau pwyso, mudiadau gwirfoddol, busnesau, elusennau, teuluoedd ac unigolion sydd â'u gwaith yn cyfrannu at ddealltwriaeth o hanes Sir Benfro neu'n creu cofnod o fywyd yn Sir Benfro heddiw.
4.8 Bydd y gwasanaeth yn ceisio caffael deunydd ar ystod eang o gyfryngau gan gynnwys papur, papur dargopïo, memrwn, papur ffotograffig, negatifau ffotograffig (gan gynnwys negatifau gwydr plât), cryno ddisgiau, DVDau, tapiau clywedol a fideo, ffilmiau a ffeiliau cyfrifiadurol wedi eu storio ar ddisgiau, gyriannau fflach a gyriannau allanol. Serch hynny, ble nad yw'r offer angenrheidiol i gyrchu'r wybodaeth ar gael gellir cyfeirio'r eitemau hyn at storfa fwy addas.
4.9 Yn ychwanegol, mae'r gwasanaeth yn ceisio caffael adnodd deunydd eilaidd sy'n cefnogi'r neges genhadaeth. Bydd y deunydd hwn ar gael i'r cyhoedd trwy gyfrwng ystafelloedd ymchwil ac mae'n cynnwys:
4.9.1
Gweithiau printiedig gan gynnwys llyfrau a phamffledi am hanes lleol a hanes teuluol
4.9.2 Ffotograffau, cardiau post a phrintiadau
4.9.3 Trychfilod undydd
4.9.4 Papurau newydd
4.9.5
Mapiau a chynlluniau 
4.10 Bydd y gwasanaeth yn caffael heb ragfarn yn erbyn unrhyw farn unigol, gan geisio adlewyrchu ystod mor eang â phosibl o hanes Sir Benfro a'i nodi fel bo'n bosibl.
4.11 Gellir casglu eitemau sydd mewn cyflwr gwell neu sydd â gwell tarddiad i ddisodli eitemau sydd eisoes yn y casgliadau. Bydd unrhyw eitem neu eitemau sy'n cael eu gwaredu yn cael eu gwaredu'n unol â chanllawiau'r polisi gwaredu penodedig.
5. Dull caffael 
5.1 
Mae Archifdy Sir Benfro ac Astudiaethau Lleol yn caffael deunydd trwy ddulliau amrywiol gan gynnwys:

5.1.1 
Derbyn rhoddion, gan gynnwys cymynroddion (deunydd archif ac astudiaethau lleol)

5.1.2 
Prynu (deunydd astudiaethau lleol yn bennaf, deunydd archif yn anaml)
5.1.3 
Benthyg (deunydd archif yn bennaf)
5.1.4 
Trosglwyddiad ffurfiol oddi wrth gyrff Cyhoeddus o dan dermau Deddf Cofnodion Cyhoeddus 1958 (deunydd archif yn unig)
5.1.5 
Trosglwyddiad ffurfiol oddi wrth ei awdurdod cychwynnol (deunydd archif yn unig)
5.2 Mae'r gwasanaeth yn dibynnu ar ddarpar roddwyr ac adneuwyr sy'n cynnig deunydd i'w gadw a'i warchod. Cydnabyddir fod hwn yn faes sydd angen delio ag e er mwyn sicrhau nad yw deunydd yn cael ei golli a bod cynrychiolaeth eang o ddeunydd yn cael ei gasglu i adlewyrchu cymunedau Sir Benfro a'r gweithgareddau sy'n digwydd yn y sir.
5.3 Asesir darpar ddeunydd i'w warchod yn ôl meini prawf penodol er mwyn sicrhau perthnasedd casgliad i orchwyl casglu'r gwasanaeth.
5.4 Pan nad yw deunydd yn gweddu i orchwyl casglu'r gwasanaeth awgrymir mannau adnau eraill pan fo'n bosibl.
5.5 Mae'r gwasanaeth yn defnyddio gweithdrefnau i gofnodi derbyn casgliad er mwyn dangos tarddiad a pherchnogaeth cystal â phosibl.
5.6 Nid yw'r gwasanaeth yn codi tâl am gynnal a chadw deunydd wrth eu derbyn fel arfer, ond cedwir yr hawl i wneud cais am gyfraniadau ariannol gan adneuwyr am ofalu am eu cofnodion o dan rai amgylchiadau. Mae mwy o fanylion am yr amgylchiadau y gellir gofyn am dâl ar gael yn y ddogfen Termau Cadw.
6. Cydweithio gyda chyrff casglu eraill
6.1. Bydd gwasanaeth Archifdy Sir Benfro ac Astudiaethau Lleol yn ceisio cydweithio gyda chyrff eraill yn Sir Benfro sy'n cadw eu cofnodion eu hunain neu'n cynnal a chadw casgliadau arbennig sy'n gysylltiedig â phwnc penodol er mwyn annog cadw'r deunydd, ei gyrchu a'i ddefnyddio.
6.2. Ni fydd y gwasanaeth yn ceisio cystadlu â gwasanaethau archif eraill yng Nghymru ond bydd yn gweithio'n gydweithredol i sicrhau'r man gorau i gadw deunydd a ystyrir yn werth ei gadw'n barhaol.
6.3. Os bydd gwrthdaro buddiannau'n codi gyda mudiad allanol ynglŷn â chaffael archifol, bydd y gwasanaeth yn chwilio am gyngor gan gyrff archif proffesiynol fel Yr Archifau Gwladol ac os oes rhaid bydd yn apwyntio canolwr annibynnol er mwyn dod i benderfyniad boddhaol.
7. Deunydd tu hwnt i'r cwmpas caffael 
7.1. Ni fydd Archifdy Sir Benfro ac Astudiaethau Lleol fel arfer yn ceisio casglu deunydd sydd tu hwnt i'r maes caffael diffiniedig. Bydd eithriad os bydd casgliad sy'n ymwneud â'r maes caffael penodedig yn crwydro tu hwnt i'r ffiniau daearyddol. Yn yr achosion hyn gwneir dyfarniad unigol am sut i weithredu, h.y. un ai rhannu'r casgliad ac adleoli'r rhannau allanol i fudiad mwy addas neu gadw'r casgliad yn ei gyfanrwydd o fewn y gwasanaeth. Os mai'r opsiwn olaf a ddewisir bydd copi o'r catalog dilynol ar gael i'r mudiad allanol un ai ar ffurf copi caled neu fformat electronig. Egwyddor cywirdeb archifol fydd yn arwain yn yr amgylchiadau hyn.
7.2. Ni fydd y gwasanaeth fel arfer yn casglu deunydd dyblyg na llungopïau o'r deunydd gwreiddiol oni bai bod rheswm da dros wneud hynny, e.e. nid yw'n hysbys ble mae'r gwreiddiol, neu ei fod yn annhebygol o gael ei dderbyn er mwyn ei gadw'n barhaol, neu fod perygl y bydd y sir yn colli'r eitem[au], neu fod cryn werth lleol hanesyddol i'r deunydd.
7.3. Ni fydd y gwasanaeth fel arfer yn casglu eitemau neu arteffactau 3D a gysylltir â rheoli casgliadau amgueddfeydd oni bai bod rheswm ysgogol dros wneud hynny, e.e. mae cysylltiad cynhenid rhwng yr arteffact a chasgliad dogfennol o fewn y casgliad sydd yn gymorth i ddadansoddi un ai'r arteffact neu'r deunydd archif ysgrifenedig. Bydd eithriadau petai storio'r arteffactau neu wrthrychau 3D yn y storfa yn effeithio'n wael ar eu cadwraeth tymor hir eu hunain neu ar gadwraeth yr archifau. Bydd aelodau o'r cyhoedd sy'n dymuno cadw arteffactau a gwrthrychau 3D yn cael eu cyfeirio at Wasanaeth Amgueddfeydd yr awdurdod yn gyntaf.
7.4. Nid yw'r gwasanaeth yn caffael archifau digidol gwreiddiol, e.e. tudalennau o'r we neu ddogfennau deinamig TGCh fel taenlenni, gan nad yw'r isadeiledd ar gael i dderbyn dogfennau o'r fath ar hyn o bryd.
7.5. Nid ydym yn chwilio'n fwriadol am eitemau sy'n cymryd cyfnod hir i'w caffael am fod hyn yn groes i amcan y gwasanaeth o gyrchu'r wybodaeth yn rhydd. Fodd bynnag, os oes cyfyngiad er mwyn cydymffurfio â gofynion y Ddeddf Diogelu Data yna gwneir eithriadau fesul achos.
8. Datblygu Casgliadau 
8.1. Mae Archifdy Sir Benfro ac Astudiaethau Lleol yn cydnabod bod bylchau yn ei gasgliad, yn enwedig yn y casgliadau digidol, a hefyd cofnodion busnes a chofnodion capeli anghydffurfiol. Mae'r cynllun datblygu casgliadau'n ceisio wynebu'r materion hyn trwy flaenoriaethu cynlluniau gwaith fel y bydd y bylchau'n lleihau dros gyfnod penodedig ble y bo'n bosibl.
8.2. Bydd y gwasanaeth yn parhau i weithio gydag adneuwyr a rhoddwyr presennol i sicrhau bod deunydd yn parhau i gael ei ychwanegu at y casgliadau.
8.3. Bydd y gwasanaeth yn gweithio i gynnal a chadw twf deunydd gan ei awdurdod cychwynnol, cyrff cyhoeddus a phrif randdeiliaid gan gynnwys cofnodion eglwysig gan yr Eglwys yng Nghymru.
8.4. Trwy gyfrwng holiaduron, bydd y gwasanaeth yn ceisio nodi meysydd ble mae diffyg yn y casgliadau a, thrwy ffyrdd ffurfiol ac anffurfiol bydd yn ceisio creu partneriaethau gwaith gyda grwpiau a chymunedau er mwyn diogelu casgliadau a allai fod mewn perygl.
8.5. Bydd y gwasanaeth yn ceisio codi ymwybyddiaeth o weithgaredd gwasanaeth Archifdy Sir Benfro ac Astudiaethau Lleol fel canolfan sy'n gofalu am gasgliadau.
8.6. Bydd y gwasanaeth yn cysylltu â chyrff casglu eraill i sicrhau bod perthnasoedd gwaith yn ffynnu ac y gwneir y mwyaf o gyfleoedd i gydweithio er budd y casgliadau.
8.7. Bydd y gwasanaeth yn cymryd rhan mewn dadleuon a fforymau cenedlaethol ynglŷn â chasgliadau er mwyn sicrhau'r gofal tymor hir gorau posibl ar gyfer casgliadau.
8.8. Bydd y gwasanaeth yn parhau i brynu stoc o lyfrau hanes teulu a hanes lleol er mwyn bod yn gymorth i ddadansoddi'r casgliadau ac i gyfoethogi profiad y defnyddiwr o'r casgliadau.
8.9. Bydd y gwasanaeth yn ystyried cyfyngiadau a roddir ar gasglu o ganlyniad i ffactorau fel staffio, arbenigedd, storio, trefniadau gofalu am gasgliadau a photensial eu defnydd.
9. Cadw a gwaredu/dad-dderbyn
9.1. Mae'n arferol i'r gwasanaeth beidio â dad-dderbyn deunydd unwaith iddo gael ei dderbyn yn ffurfiol: mae'n fwy ffafriol i wrthod y deunydd cyn iddo gael ei dderbyn.
9.2. Serch hynny, cydnabyddir fod peth deunydd wedi cael ei gaffael sydd tu hwnt i'r polisi caffael cyfredol ac felly gallai fod yn destun adolygiad gyda'r canlyniad posibl o gael ei ddad-dderbyn.
9.3. Cydnabyddir fod dad-dderbyn yn broses sy'n cymryd amser hir ac felly mae tybiaeth gyffredinol yn erbyn dad-dderbyn deunydd sydd ddim yn berchen i'r awdurdod o achos y cymhlethdod o ddod o hyd i'r perchennog cyfredol a'r tebygolrwydd o fethu â sicrhau caniatâd i ddad-dderbyn.
9.4. Mae gan Archifdy Sir Benfro ac Astudiaethau Lleol dybiaeth gref yn erbyn gwaredu casgliadau wrth eu gwerthu heblaw am amgylchiadau penodol iawn ac ni werthir casgliadau a dderbyniwyd yn ffurfiol trwy weithdrefnau caffael y gwasanaeth ar unrhyw gyfrif.
9.5. Pan na ystyrir deunydd i fod yn archifol fel eitemau wedi eu printio neu eu cyhoeddi neu pan mae copïau niferus ar gael yn rhywle arall, gall yr eitemau hyn gael eu rhoi ar werth.
9.6. Pan fo eitemau'n cael eu rhoi ar werth, gwneir hyn er mwyn defnyddio adnoddau'n effeithiol, osgoi dyblygu, cadw at egwyddorion y polisi hwn neu ail-fuddsoddi arian er mwyn cynnal a datblygu'r gwasanaeth.
9.7. Pan fo eitemau wedi cael eu caffael un ai gyda, neu gyda chymorth, arian grant, mae'n rhaid i'r gwasanaeth gadw at unrhyw dermau ac amodau a ddynodwyd gan y corff ariannodd y grant ynglŷn â gwaredu.
9.8. Os yw deunydd wedi darfod bod yn rhan o'r polisi caffael ffurfiol, h.y. os oes newid sylweddol yn y gorchwyl casglu, mae hawl gan y gwasanaeth, mewn cydweithrediad â'r perchennog pan fo'n briodol, i ystyried adleoli'r deunydd i storfa fwy priodol.
9.9. Ar adeg y caffael bydd y gwasanaeth yn ceisio nodi unrhyw ddeunydd sy'n ffurfio rhan o gasgliad sydd tu hwnt i'r meini prawf caffael. Fe'i gwneir yn glir ar adeg y trosglwyddo i'r gwasanaeth na fydd unrhyw ddeunydd sydd tu hwnt i'r meini prawf caffael yn cael eu cadw. Os darganfyddir deunydd o'r fath ar ôl ei gaffael bydd un o ddau beth yn digwydd:
9.9.1 Bydd y deunydd yn cael ei gynnig yn ôl i'r adneuwyr neu'r rhoddwr neu,
9.9.2 Bydd yn cael ei ddinistrio neu ei waredu trwy ddull sy'n addas i gynnwys y deunydd a chyda caniatâd yr adneuwr neu'r rhoddwr
10. Cyrchu cyhoeddus
10.1. Sonnir am gyrchu cyhoeddus yn y Polisi Cyrchu Cyhoeddus. Serch hynny, mae'r gwasanaeth yn ceisio sicrhau bod:
10.1.1 Unwaith iddo gael ei gategoreiddio, ac o ystyried unrhyw gyfyngiadau cyfiawn, mae'r deunydd ar gael i ymchwilwyr trwy gyfrwng yr ystafell ymchwil gyhoeddus yn ystod oriau agor.
10.1.2 Mae'r gwasanaeth am ddim, codir tâl am gopïau, defnyddiau dyfeisiadau dal delweddau ac ymchwil a delir amdano yn unig;
10.1.3 Sicrheir diogelwch a chywirdeb y deunydd trwy ddefnyddio system gofrestru darllenwyr, tracio dogfennau sy'n eitemau gwreiddiol ac arolygaeth gan staff yn ystod oriau agor;
10.1.4 Cedwir amgylchedd sy'n addas ar gyfer gwaith ymchwil er budd pawb sy'n defnyddio'r gwasanaeth ar y safle.
11. Craffu

11.1
Bwriedir i'r polisi hwn fod ar gael i'w weld ac i wneud sylwadau arno.

12. Adolygu

12.1
Bydd y polisi hwn yn cael ei adolygu bob pum mlynedd o'r diwrnod y'i gweithredir neu'n gynt pe digwydd unrhyw newidiadau mawr yn y gwasanaeth a fydd yn cael effaith sylweddol ar ei gynnwys.

